
MURDHA CITTA

OM AWIGHNAM ASTU, DESA TATA CARA,OM NAMA CIWAYA

OM CRI PASUPATASTRA, OM AWIGHNAM ASTU NAMA SWAHA

Mangkana panamaskara mami kabeh ri Sanghyang Parama Wisesa siddha amanggih

Dirgayusa tan kataman lara wighna pinakang hulun kabeh krama desa adat ungasan.

Putusing panugrahan i krama desa adat Ungasan,gumawe awig-awig desa adat, desa tata cara,

Wastun kasidan prayojana mami kabeh kateka tekeng dlaha prasama pada sumanggem

mwang amanggeh aken kadi linging awig-awig.

Sembah bhakti miwah pengastawan krama majeng ring paduka bhatara-bhatari

sasuhunan sami, riantukan wantah melarapan panghyangning kalih paswecan Ida Sanghyang

Widhi Wasa asung kertawaranugraha manresti jagat jangkep rawuhing sedagingnya sami,

mahawinan wenten kahuripan sekala niskala ring bhuwana agung miwah bhuana alit.

Manut dresta, desane kemanggehang dados pesayuban krama desa rawuhing kulawarga

pawongannya sami, mawastu raris desane kemanggehang pinaka pawakan bhuwana

agung,pawonganya kemanggehang pinaka pawakan bhuana alit.

Sotaning pawakan bhuana agung,desane taler kemanggehang pinaka pawakan bhawa

mahurip,sane kaciren antuk wentene pakilitan Tri Hita Karana sane tan dados pasahang

luwire:

Ha. Parhyangan inggih punika: Sahanan parhyangan panyiwian desa,genah ngarcana

Prabhawan Ida Sang Hyang Parama Wisesa,pinaka jiwa pramanan desane

Na. Pawongan, inggih punika Gebogan krama rawuhing warga desa maka sami

Pawakan Tri Kaya pinaka bayu pramana desasane, mawinan desane prasida

Molah maprawerti.

Ca. Palemahan, inggih punika sahananing pekarangan,tegal,carik,miwah setra saka-

kuwuban desa adat,pinaka sthula sariran desane.

Awig-awig puniki ngawit puput kapirarem nemoning rahina :Sukra Paing Wuyku

Pahang,Panglong/Ping 1,Sasih Jyesta,Icaka Warsa 1913 tanggal 28 Juni 1991, magenah ring

pura Bale Agung Desa Adat Ungasan,lan kaparipurnayang malih nemonin rahina: Buda

Umanis Wuku Medangsia,Pinanggal/Ping 7,Isaka Warsa 1935,tanggal 17 April 2014.

KESUKSMAN NIYASA DESA ADAT UNAGASN

Ha. Lis mebucu lima sane pinih sisi, pinaka niyasa Desa Adat Ungasan ngamanggehang

Dasar Negara Pancasila,makadi sane manggeh ring pamabah UUD Negara Republik

Indonesia tahun 1945.

Na. Lis mebucu lima ring jeroan,pinaka niyasa krama desa Adat Ungasan mikukuhang

Raga mangda prasida ngalaksanayang sane mawasta Panca Sarada.

Ca. Warna Dasar kuning pinaka niyasa patitis Desa Adat Ungasan inggih punika

Kajagadhitan lan kerta raharja ring para kramane sami.

Ra. Ongkara pinaka niyasa Desa Adat Ungasan ngamanggehang Tri Murti utawi Tri Sakti

( Brahma,Wisnu,Siwa ) sane patut astiti bhaktinin.

Ka. Ssta Dala pinaka niyasa Desa Adat Ungasan nyejerang pangider bhuana.

Da. Padma Sana pinaka niyasa Desa Adat Ungasan nyembah ring Ida Sanghyang Widhi

Wasa.

Ta. Candi Bentar pinaka niyasa Gunung Kailasane sane bentar dados kakalih pinaka pam-

Masah margine ngungsi sunia loka.

Sa. Undag pinaka niyasa Desa Adat Ungasan satata mapikahyun nincapang kaweruhan.

Wa. Lengkara Wreddhi Santi Bhuana mapiteges ngalimbakang utawi ngulati kesukertan

jagat utawi kesukertan bhumi.

SARGAH PERTAMA

ARAN LANWEWIDANGAN DESA

Pawos 1

(1) Desa Adat puniki mawasta Desa Adat Ungasan.

(2) Jebar kakuwubwewidangannya mawates nyatur desa :

Ha. Sisi Wetan Desa Adat Kutuh.

Na. Sisi Kidul Segara.

Ca. Sisi Kulon Desa Adat Pecatu.

Ra. Sisi Lor Desa Adat Jimbaran.

(3) Kakuwub wewidangan Desane manut dresta luwire :

Ha. Pupulan karang paumahan,sinanggeh palemahan desa pakraman.

Ca. Genah setra ring kekuwub wewidangan desa,sajabaning palemahan desa

Pakraman,sinanggih telajakan desa.

(4) Manut tri lingganing desa kekuwub wewidangan pinaro tiga luwire:

Ha. Utama Mandala.

Na. Madya Mandala.

Ca. Nista Mandala.

Pawos 2

(1) Krama Desa Adat Ungasan kaepah dados 15 Banjar Adat :

Ha. Banjar Adat Banjar Kangin

Na. Banjar Adat Banjar Santhi Karya.

Ca, Banjar Adat Banjar Giri Darma

Ra. Banjar Adat Banjar Kauh

Ka, Banjar Adat Banjar Wana Giri.

AWIG-AWIG DESA ADAT UNGASAN 5



Da. Banjar Adat Banjar Bakung Sari.

Ta. Banjar Adat Banjar Sari Karya

Sa. Banjar Adat Banjar Kelod.

Wa. Banjar Adat Banjar Wijaya Kusuma.

La. Banjar Adat banjar Cenggiling.

Ma. Banjar Adat Banjar Kertha Lestari

Ga. Banjar Adat Banjar Wedi Kosala.

Ba. Banjar Adat Mekar Sari.

Nga. Banjar Adat Angas Sari.

Pa. Banjar Adat Langwi.

(2). Wates wewidangan palemahan Banjare kemanggehang antuk paruman desa.

(3) Manut ring munjuk lungsur cacah jiwa pawongannya,pah-pahan banjar rawuhing

Wates wawidangan nyane wenang obah manut pamutus paruman desa.

(4) Banjare patut madruwe piranti-piranti pamekasnyane bale banjar,parhyangan,kulkul

Miwah sane lianan.

Pawos 3

(1) Banjare tan wenang ngardi awig-awig wantah ngemargiang pararem maka

Pamikukuhnyane.

(2) Pararem banjar tan wenang lempas ring awig-awig desane,saha taler kalingga tanganin

antuk bandesa adat,maka pamikukuh dumugi dados lumaksana.

(3) Sahanan tempekan tan wenang ngardi awig-awig miwah pararem saantukan tempekan

kabawos mawak pahan banjar,sinanggeh tangan sukuning banjar.

SARGAH KALIH

PAMIKUKUH LAN PATITIS

Pawos 4

(1) Desa Adat Ungasan ngemanggehang pamikukuh :

Ha. Pancasila.

Na. Undang-Undang Dasar 1945.

Ca. Tri Hita Karaana.

Ra. Hak Azasi Manusia ( HAM )

Ka. Uger-uger saking guru wisesa indik Desa Adat.

Pawos 5

Luwir Patitis Desa Adat Ungasan inggih punika :

(1) Mikukuhin miwah ngrajegang Sang Hyang Agama.

(2) Nginggilang tata prawertine maagama.

(3) Ngrajegang kasukertan Desa saha pawongannya sami sekala niskala

(4) Ngrajegang tata sangaskaraning pawongan, pamekas sane ngiket pakulawargan.

(5) Ngajegang kasukertan druwen Desa miwah druwening pawongan sami.

SARGAH TIGA
SUKERTA TATA PAKRAMAN

Palet 1

Indik Krama

Pawos 6

(1) Sahanan sang jenek mapaumahan ring desa adat Ungasan sinanggeh krama desa adat

Ungasan.

(2) Krama desa inucap linggihnya wenten 3 soroh :

Ha. Krama sane maagama hindu tur ngranjing makrama adat, sampun merabian lan

tedun mebanjar adat,mipil tur sareng nyungkemin kahyangan tiga desa adat

Ungasan, sinanggeh Krama Desa Adat.

Na. Krama Tamiu inggih punika krama saking dura desa adat,sane maagama

hindu,nenten mipil,sakewanten sareng nyungkemin kahyangan tiga lan

nganutin dresta desa adat Ungasan.

Ca. Sajaba punika sinanggeh Tamiu.

Pawos 7

Krama desa utawi banjar kadudonang makadi ring sor :

(1) Sahanan Warga desa sane sampun merabian patut ngawit tedun makrama adat.

(2) Sahanan warga sami keni ayah makadi ring sor :

Ha. Ayah Utama ( pemangku,sulinggih ).

Na. Ayah Ngarep/Ngegem.

Ca. Ayah pangele miwah balu

Ra. Ayah ngelintik/Penyade.

Ka. Ayah deha taruna.

(3) Satunggil krama manut dudonan kulawarganya patut keni ayah sinalih tunggil

Ha. Ayah utama

Na. Ayah ngarep.

Ca. Ayah balu,muah sane lianan.

(4) Ayah ngarep sane sampun wenten santananya marabian wennang nyade ayahan nyane

kaseledihin olih sentananya inucap.

(5) Wates Ayah ngarep 65 warsa sejawaning ayah utama.

Pawos 8.

(1) Kulawarga maagama hindu wiwitan warga desa siosan, wenang ngranjing mekrama

desa, prade pacang jenek mapumahan ring wewidangan kakuwub desa adat Ungasan.

(2) Sang ayat ngranjing kadi ring ajeng atur supeksa ring kelian banjar sane ngawidangin

genah paumahanya,atur inucap ring ajeng kadulurin antuk ilikita saking banjar/desa

wiwitanya ngeninin indik paukudanya saha nawur linggih manut pararem.

(3) Sang sane jenek mapaumahan ring sawidangan Desa Adat Ungasan, yening wang

punika sampun makrama adat ring desa wiwitan nyane , kedadosang pacang memilih

sinalih tunggil krama adat utawi dinas (administrasi ) manut ring kasukertan kadinasan.

Pawos 9

(1) Sahanan Warga Desa sampun anom miwah deha, soang soang patut ngayah,sane

Kawastaninayah taruna (sane lanang) miwah deha ( sane istri )

(2) Ayah taruna miwah ayah deha punika kapupulang kawastanin Sekaa Taruna.

(3) Sekaa taruna punika kaepah manut babanjaran.

AWIG-AWIG DESA ADAT UNGASAN 9



Pawos 10

(1) Desa miwah Banjar mapaweh laluputan ayah utawi pakenan-kenan ring sang sane

kainggilang linggih nyane utawi sane sang kawelas asih.

(2) Sor singgih laluputan miwah bacakan sang luput kaungguhang ring pararem.

(3) Sajabaning prajuru Desa,sane pastika patut polih laluputan pamekasnya :

Ha. Para Sadaka/Sulinggih.

Na. Para Pemangku Kahyangan Desa/Kahyangan Tiga.

Ca. Sang sakit tahunan.

Ra Wong Cedangga banget.

Ka. Wong alit ubuh.

Pawos 11

Swadarma miwah tategenan Desa Adat Ungasan :

(1) Swadarma krama Desa Adat Ungasan luwire :

Ha. Dreda atur ring Desa.

Na. Tinut satuut ring sedaging awig-awig, pararem-pararem miwah panguwet-

Panguwet Desane.

Ca. Tan maren ngutsahayang mangda desane nyidayang nyujur tatujone kadi

munggah ring pawos 5 ring ajeng.

Ka. Keni paturunan,peson-peson lan ayahan mamungkul.

(2) Swadharmaning Krama Tamiu inggih punika :

Ha. Satinut ring tatiwak Desa Adat ngeninin indik ngupadi kesekertan desa adat

Ring sekala lan niskala.

Na. Tan kengin nungkasin kerti yasan Desa Adat.

Ca. Patut masadok ring Kelian Banjar ritatkala narima tamiu nyantos lintangan

Ring 24 jam.

Ra. Ngaturang punia lan ayah ring kahyangan manut kabuatanya.

(3) Swadharmaning Tamiu inggih punika :

Ha. Tinut ring tetiwak Desane nganinin indik pawongan lan palemahan.

Na. Tan wenten nungkasin kerti yasa desane.

Ca. Patut masadok ring Kelian Banjar ritatkala narima tamu nyantos lintang ring

24 jam.

Ra. Keni Punia manut pararem.

(4) Kepatutan Krama lan Tamiu :

Ha. Kepatutan Krama Adat sakadi ring sor :

(1). Polih pasayuban saking Desa.

(2). Polih kasukertan miwah kasucian dewek, parhyangan miwah karang

Nyane.

(3). Polih kasukertan padruwen nyane sowang-sowang.

(4). Ngamedalang usul ritatkala wenten paruman ring Desa sane mabuat.

(5). Dados prajuru ring Banjar utawi ring Desa,lan Kerta Desa manut

Pararem.

(6) Polih pamutus saking prajuru ritatkala wenten wicara.

(7) Polih laluputan manut pararem.

Na. Kepatutan Krama Tamiu:

(1) Patut medana punia ring Desa/Banjar manut pararem.

(2) Patut polih pasayuban marupa pitulung rikanjekan keni kepanca bhaya.

(3) Polih pamutus saking prajuru ritatkala wenten wicara.

Ca. Kepatutan Tamiu inggih punika :

(1) Patut madana punia ring Desa/Banjar Adat manut Pararem.

(2) Patut polih pasayuban marupa pitulung rikanjekan katiben panca baya.

(3) Polih pamutus saking prajuru ritatkala wenten wicara.

(5) Sinalih tunggil krama desa lan tamiu tan kedadosang ngajak wong wadon tuna susila

Ngranjing miwah ngarerep ring wawidangan Desa Adat Ungasan.

(6) Krama Desa lan Tamiu tan kadadosang makta,nganggen madruwe sarana sane tan

manut ring uger-uger guru wisesa, sapa sira ugi sane piwal, keni pamidanda manut -

pararem.

(7) Tategenan Krama Desa Adat Ungasan :

Ha. Krama Ngarep keni urunan miwah ayahan mamungkul.

Na. Krama Balu keni ayahan manut kawonganya.

(1). Balu Nglisting lanang utawi istri, keni ayahan lanang utawi istri.

(2). Balu Makrambian lanang utawi istri sane madruwe santana lanang utawi

istri sampun mayusa 17 warsa keni ayahan balu.

(3) Balu nyapiang kadadosang luput papeson sakewanten keni ayah-ayahan

manut arah-arahan Banjar/Desa Adat,yening balu lanang ayah lanang,

balu istri ayah istri.

(4) Krama Pangele keni ayahan-ayahan sakadi mareresik ring Kahyangan

Tiga,Banjar lan tiosan manut ring kawigunan.

Pawos 12

Ayah-ayahan krama lwir ipun :

(1) Satunggil krama manut paetangan nyane, keni ayah-ayahan sakadi ring sor :

(2) Ha.Ayahan utama ingih punika ayahan sane kemargiang olih krama

sane ngamargiang swadharma akajati utawi dwijati.

Na. Ayahan ngarep inggih punika ayah sane kemargiang olih krama sane

dados krama adat sane jangkep alaki rabi. Ayhana ngarep mapiteges

paturunan,peson-peson miwah ayahan mamungkul.

Ca. Ayahan balu inggih punika ayah sane kemargiang olih krama balu

Sekadi ring sor :

(1). Balu makrambian keni ayah lan urunan aparo.

(2). Balu ngempu keni ayah lan urunan aparo.

(3) Balu ngatung tan keni ayah,nanging keni urunan aparo.

(4) Balu ngelisting luput manuk.

Ra. Ayahan daha taruna luput manuk.

(2). Soang-soang ayahan punika wantah kamargiang siki kemanten manut kewentenan

Krama inucap.

(3). Sahananing krama sane sampun munggah daha taruna,soang-soang patut sareng ngayah

sane kawastanin ayah daha taruna.

(4) Ayah daha taruna punika kapupulang sajeroning sekaa taruna.

(5) Sekaa taruna punika patut wenten ring soang-soang Banjar Adat.

(6) Krama Adat wenang nyada sane mateges mademang ayahan, yan sampun kapastika

Luwire :

Ha. Sungkan tahunan.

Ca. Yan sampun maduwe pangentos utawi panyeledihi.

Ra. Risampun mayusa 65 warsa yan ten madruwe panyeledihi.

pawos 13

(1). Krama adat kadadosang :

Ha. Mapwangkid utawi tan tedun ngayah/parum:

1) Rikala nangun yadnya,kaluwasan masengker dewasa.

2) Keni dadawuhan saking guru wisesa.

3) Kapialang luwire : Sungkan,matepetin,kalayu sekaran lan sekancan

Punika.

Na. Dados kagentosin antuk jadma siosan sane sampu dah taruna.

Ca. Ngetut ayah-ayahan naging tan wenang antuk raja brana sane kamanggeh

Dharma miwah sima.

Ra. Dados mogpog utawi nutug ayahan antuk artha brana utawi gampel, prade

makarya ring dura desa/dura negara.

(2) Sahanan krama sane ngerobang utawi ngajak anak seosan,lempas ring drestaning

pakulawargan upami: ngajak wang duduk-dudukan ( orang pungut ) patut atur

piuning ring kelian banjare.

(3) Pasadok ring ajeng kadulurin katerangan pastika,ngeninin linggih,artha brana miwah

Tategenan krama kalih sang kaajak inucap.

(4) Kramane sane ngajak/ngerobang jadma inucap, patut ngawisesa salampah lakunya

( tanggung jawab ) sang kaajak arepe ring sukertan banjar utawi Desane.

(5) Kelian Banjare ngunggahang pasadok punika ring saha nyiarang ring paruman banjare.

Pawos 14

Tata titi Krama Desa utawi Tamiu sane nampi krama krama tamiu utawi tamiu.

(1) Krama desa utawi tamiu sane nampi kramaa tamiu utawi tamiu jantes marerepan:

Ha. Mangda masadok ring Kelian Banjar arahina saking ngawit marerepan

Ring genah sang narima.

Na. Yaning krama tamiu utawi tamiu punika madunungan jantos asasih, Kelian

Banjar patut nureksain kabuatan nyane madunungan,kaadungang ring ilikita

Sane ninasang kabuatan nyane.

(2) Yaning kabuatan nyane tan manut ring sane katinasang, Kelian Banjra wenang

Ngewaliang krama tamiu utawi tamiu punika.

(3) Yaning krama tamiu utawi tamiu punika jenek madunungan rawuhing nem sasih

Taler durung kasadokang ,krama desa utawi tamiu sane nampi patut keni pamidanda

manut pararem.

Pawos 15

(1) Tedun makrama kalih ngetang paroban sahanan ayahan,ngawit nangken umanis

Galungan.

(2) Sahanan wusan makrama kaetang pramangkin.

(3) Nangken ayahan panemaya inucap ( umanis galungan ),Kelian banjar soang-

soang ngawantunin nyacah jiwa, ngetangang kalih mastikayang pakraman miwah ayah

ayahan kadi ring ajeng (1) ring wewidangannya soang-soang.

(4) Mastikayang cacah jiwa indik pakraman miwah ayah-ayahan kapikukuhin antuk

Pamutus paruman Banjar soang-soang dumugi kengin kalaksanayang.



(5) Pamastika inucap digelis kasuratang ring ilikita ( pipil utawi kartu) krama.

Pawos 16

(1) Sinalih tunggiling kulawarga wusan mekrama desa,majalaran antuk :

Ha. Megingsir linggih saking wawidangan Desa Adat Ungasan,angwusan

Makrama saking magingsir linggih patut nunas pabebasan tur ilikita pastika

Saking prajuru Banjar utawi Desa.

Na. Kanorayang antuk Desane, risampun mejalaran kasepekang salami 3 warsa tur

taler tan prasida ngesehin solah maprawerti ( salah prawertinyane ).

(2) Sulur tur tata cara nganorayang.

Ha. Pastika wenten sudosan ipun.

Na. Tan tinut ring pituduh prajuru indik nyupat raga, ngesehin solah maprawerti.

Ca. Katiwakin pamidanda manut pararem.

(3) Sang wusan makrama tan wenten polih pah-pahan sangkaning druwen Desa utawi

Banjar.

(4) Desane wusan mapaweh pasayuban,kasukertan sakaluwire arep ring sang kanorayang.

(5) Banjar-banjar sejebag Desa Adat Ungasan tan wenang nampi jadma sane kanorayang

Punika.

(6) Sang kanorayang inucaping ajengkengintedun malih makrama maduluran antuk nutug

Ayah utawi nawur linggih biji-bijian sapatut ipun.

Palet 2

PAMUCUK DESA

Pawos 17

Pamucuk Desa Adat Ungasan Inggih punika :

(1) Kertha Desa

(2) Prajuru Desa

KERTHA DESA

Pawos 18

(1) Kertha Desa inggih punika genah prajuru Desa lan Krama Desa nunas dharma

Tatimbang yaning wenten nepasin daging awig-awig.

(2) Swadaharma Kertha Desa wenang mapaica salwiring dharma tatimbang ring prajuru

desa saparindikan :

Ha. Indik Prajuru Desa sane singsal ngamargiang awig-awig.

Na. Indik Krama Desa sane pacang nguwah-nguwuhin awig-awig desa adat.

Ca. Indik wenten wicara ring Desa Adat sane kasengguh perkara.

Ra. Sakancan wicara sane metu ring sawidangan desa adat.

(3) Kertha Desa ngicenin pidabdab tatacara mutusang wicara najeng ring prajuru desa

Adat lan ngicenin tatimbang majeng ring krama desa adat yaning wenten pikobet ring

Tata pakraman mangdanya pamargin nyane nginutin awig-awig.

Pawos 19

Tata cara ngadegang Kertha Desa :

(1) Kertha Desa Akeh nyane 1 (adiri ) nyantos 3 (tiga ) diri, miwah manut kebuatan,

(2) Sane dados keadegang Kertha Desa inggih punika

Ha. Sane mawiwit saking krama wedan, naenin dados prajuru desa utawi Banjar.

Na. Wikan ring Hukum Adat,Agama Hindu miwah hukum Nasional.

Ca. Pascat ring tata cara Agama Hindu, panglaksanan upacara miwah dresta.

Ra. Luwih ring panglaksanan tur wibuh ring pangunadika .

Ka. Ritatkala kacawis mayusa sekirangnyane 40 warsa.

Da. Kasudi/kapilih olih prajuru desa,kasungkemin antuk krama desa lan

Suwennyane dados Kertha Desa 5 warsa,sesampune puput panumaya

Dados kapilih malih.

PRAJURU DESA

Pawos 20

(1) Sane Kasinanggeh Prajuru Desa inggih punika .

Ha. Bandesa Adat.

Na. Petajuh/Pangliman.

Ca. Penyarikan.

Ra. Patengen.

Ka. Kesinoman Desa.

Da. Pesayahan.

(2). Prajuru Desa/Banjar patut.

Ha. Mawiwit saking krama ngarep, sanistannyane naenin dados Kelian

/Prajuru Banjar.

Na. Waras lan tan cacat angga pramana.

Ca. Maparilaksana becik lan tan cacat hukum.

Ra. Jujur,Pradnyan,Wicaksana,madruwe pangunadika,lan lan

lascarya nngayah.

Da. Kasungkemin antuk prajuru miwah krama.

Pawos 21

(1). Tata Cara Ngadegang Prajuru Desa:

Ha. Soang-soang Banjar dados ngusung/ngamedalang 1(siki ) calon

Bandesa Adat/Kelian Desa Adat sane mawiwit saking krama ayahan ngarep

Utawi sane sampun naenin dados prajuru Desa/Banjar.

Na. Patut ngawentenang prawartaka karya/pamilihan sane kamanggalaning antuk

Prajuru sane lawas utawi sane tiosan lan kawantu antuk prajuru banjar sane

Kasudi.

Ca. Calon saking prajuru banjar patut kaselehin antuk prawartaka, raris kepasti –

Kayang wenten 3-5 calon Bandesa.

Ra. Pemilihan kemargiang ring genah sane kacumawisang antuk prawartaka –

Pemilihan, sanistannyane ring wantilan Desa Adat Ungasan, soang-soang

Kelian Banjar patut nureksain pamargin pemilihan Bandesa inucap.

Ka. Calon sane kapilih paling makweh pinaka jayanti.

Da, Bandesa sane kacawis/kapilih wenang nyudi pengabih nyane.

(2) Prajuru Desa keadegang 5 warsa apisan olih paruman agung desa adat Ungasan.

(3) Prajuru sane wawu kapilih kaupasaksiang ring Kahyangan Tiga Desa Adat

Ungasan

(4) Sajawaning wenten pariindikan tios sang sane sampun puputing panumamaya

Dados prajuru,kengin kapilih malih.

(5) Prade Bandesa Adat/Kelian Desa Adat mararyan sadurung panumaya ipun,

Swadharman nyane kemargiang olih Pangliman utawi wakil nyane jantos

puputing panumaya.

Pawos 22

(1) Ritatkala ngamargiang kesukertan desa adat,Bandesa/Kelian Desa Adat

kawantu olih :

Ha. Pangliman pinaka wakil

Na. Penyarikan pinaka juru tulis/surat.

Ca. Patengen/Pasedahan pinaka juru raksa utawi pangemong druwen desa.

Ra. Kesinoman pinaka juru arah.

Ka. Pasayahan pinaka pawantu

Da. Kelian Banjar sawawidangan Desa Adat Ungasan.

Ta. Pacalang sane nreptiang pamargi ritatkala wenten karya adat lan agama hindu

Sa. Sabha Pinandita

Wa. Widya Sabha lan Tapini Desa

La. Paureksa Druwen Desa.

(2) Banjar miwah tempekan kaenter antuk kelian Banjar miwah kelian tempekan

Nunggal-nunggal.

(3) Ritatkala ngamargiang kasukertan desa ring niskala, Prajuru Desa masinggihang

Pemangku kahyangan tiga miwah pemangku tiosan.

(4) Indik tata titi ngadegang pecalang, swadharma lan patitis ipun kamanggehang

manut pararem.

Pawos 23

(1) Swadarman Bandesa/Kelian Adat miwah kelian Banjar soang-soang :

Ha. Ngenterang paruman-paruman Desa/Banjar.

Na. Ngenterang panglaksanan daging awig-awig, pararem-pararem miwah

Pasuara-pasuara.

Ca. Ngraksa miwah nudonang tata titine migunayang artha brana druwen desa

Ra. Nuntun saha ngenterang krama Desa rawuhing warga sami ngupadi

Kesukertan sekala niskala.

Ka. Nuntun saha nyaksinin tata cara miwah sangaskaraning,kahuripan sane

Mabuat.

Da. Nuntun saha ngenterang warga Desa nginggilang Sang Hyang Agama,

Kasucian kahyangan-kahyangan,kasucian pawongan,kasucian palemahan

Miwah tata caraning migunayang setra.

Ta. Mawosin kalih niwakang pamutus marep ring wicara krama desa/Banjar.

Sa. Maka panyelidihi desa utawi banjar nyane metuang bawos ring sapasira



Ugi :

Wa. Lan sane tiosan sane wenten pakilitan nyane ring desa adat.

(2) Tata cara ngelaksanayang swadarmane ring ajeng, tan maren patut anut ring

Daging awig-awig, pararem, dresta miwah pamutus-pamutus paruman

Desa/banjar.

(3) Pangalaksanan ring ajeng patut kasiarang ring desa utawi banjar kapungkur ipun.

(4) Bandesa Adat/Kelian Adat miwah Kelian Banjar sumanggup sumakuta natak

Pamutus paruman krama desa adat ngeninin panglaksanan swadarmanya

Soang-soang prajuru.

Pawos 24

Swadharma Petajuh/Pangliman inggih punika ngawantu Bandesa Adat/Kelian Desa Adatring

widang Parhyangan, Pawongan, lan Palemahan.

Pawos 25

Swadharmaning Penyarikan inggih punika ngawantu Bandesa Adat/Kelian Desa Adat

Ngaryanin salwir sewalapatra,nyurat/nyatet inventaris desa,tur nyuratang salwiring pamutus

pangrawos desa ring sangkepan/paruman.

Pawos 26

Swadarmaning patengen inggih punika ngawantu Bandesa Adat/Kelian Desa Adat

Ngaryanin utawi ngarincikang sakalwir pangranjing miwah pamedal jinah druwen

Desa miwah ngupapira druwen desa.

Pawos 27

Swadharma kesinoman desa inggih punika ngawantu Bandesa Adat/Kelian Adat

Nyobyahang sewalapatra utawi pamutus pangrawos desa ring banjar/tempekan desa.

Pawos 28

Swadharma Pecalang inggih punika ngawantu Bandesa Adat/Kelian Desa Adat

Nreptiang pamargin upacara yadnya,ngamargiang dharmaning agama lan dharmaning

Negara.

Pawos 29

(1) Wusan dados Pamucuk Desa Adat, sangkaning :

Ha. Lina

Na. Pinunas ngaraga.

Ca. Swadharmanya sampun pupating panumaya.

Ra. Kawusang utawi kanorayang olih krama desa dwaning iwang pamargi,

Manawi nilar sasana.

(2) Ngentosin/nguwusanang utawi nganorayang Pamucuk Desa Adat, patut

kamargiang ring sajeroning paruman agung desa adat.

Pawos 30

(1) Petias utawi olih-olihan Pamucuk Desa luwire :

Ha. Ayah miwah papeson tan sama rupanya.

Na. Molih sakalwiring pah-pahan ring Desa/Banjar.

Ca. Petias sewosan manut pararem.

(2) Ulih-ulihan prajuru inucap manut kadi daging pararem desa utawi Banjar manut



Dudonan.

Palet 3

INDIK KULKUL

Pawos 31

(1) Kulkul ring Desa adat Ungasan luire :

Ha. Kulkul Pahryangan

Na. Kulkul Desa

Ca. Kulkul Banjar/Tempekan

Ra. Kulkul Sekaa-sekaa.

(2) Suaran tabuh tatepakan kulkul manut dudonan :

Ha. Kulkul Desa :

1) . Rikala Pakaryan Desa : atulud.

2) Rikala wenten yadnya pecaruan/tetoyan : aguntit

3) Rikala Paruman Desa : atulud

Na. Kulkul Banjar :

1) Rikala wenten kelampusan/padem : Tabuh tiga

2) Rikala wenten baya :

Ha. Ngamuk : Bulus-bulus tulud

Na. Geni baya : Bulus panjang

3) Rikala sangkep : atulud (pateh ring

suaran kulkul desa)



(3) Kulkul desa miwah banjar-banjare tan wenang katepak yan tan manut kadi daging

Awig-awig puniki :

Ha. Tengeran upakara Desa/Banjar.

Na. Tengeran wenten sinalih tunggil warga desa sane seda/padem

Ca. Tengerang ngawit ngelaksanayang pakaryan sakadi sampun kaarahang

Utawi sampun kasiarang.

Ra. Tengeran sangkep Banjar/Desa.

Ka Tengeran wenten wang kaplagandang.

Da. Tengeran wenten krama desa kaamuk,kabegal, utawi kabaak, kamalingan,

Bhaya pati sewosan.

Ta. Tengeran sewosan manut dresta.

Pawos 32

(1) Kulkul desa miwah banjare tan wenang katepak yan tan sangkaning

Pabebasan utawi pituduh Kelian Desa/Banjar soang-soang manut dudonan

sajawaning rikala ngawentenang tengeran ngeninin kapancabhayan.

(2) Sahananing kulkul banjar sawidangan D esa A dat Ungasan puniki patut

Nyarengin katepak, prade wenten sinalih tunggil kulkul Banjar/Desa

Nyihnayang wenten amuk/bhaya pati.

(3) Suaran kulkul sekaa-sekaa sakaluwire ring Desa Adat Ungasan tan nyauring

Suaran kulkul Desa/Banjar sajawaning panca bhaya.

(4) San nepak tan sangkaning piduduh patut digelis atur supeksa ring prajuru

maka buatan panepakane kadi ring ajeng.

(5) Kulkul sekaa, samalih kulkul pondokan tan kalugra nyawerin ( matehin )

sukat utawi tengeran kulkul desa/banjar, prade mamurug kadanda manut

pararem.

Pawos 33

(1) Suaran kulkul tengaran pakaryan patut ketedunin antuk ayahan manut daging

Dadawuhan utawi siaran.

(2) Suaran kulkul tengeran bhaya patut ketedunin antuk sahanan ayah lanang

ngarep rawuhing ayah truna saha gegawan pamitulung anut rupan bhayane.

Palet 4

INDIK PARUMAN

Pawos 34

(1) Luwir paruman sane wenten ring Desa :

Ha. Paruman Desa.

Na. Paruman Banjar.

Ca. Paruman Prajuru Desa.

Ra. Paruman Sekaa-sekaa

(2) Paruman Desa Adat kawentenang awarsa nemonin Umanis Nyepi,

( sengker pitung rahina ).

(3) Paruman Banjar kawentenang nyabran 6 sasih apisan nemonin Umanis

Kuninngan manut dresta.



(4) Paruman Prajuru kawentenang sanistane asasih apisan manut dresta, miwah

Wiguna.

(5) Paruman sekaa-sekaa kamargiang manut babuat.

Pawos 35

(1) Paruman Des utawi Banjar madudonan sekadi ring sor :

Ha. Paruman sida lumaksana yan sampun katedunin antuk sang patut nyarengin

parum mejalaran suaran kulkul saha abusana nyalempot manut dresta miwah

tan kalugra makta gagawan utawi sarana prabot sane sida ngawetuang baya.

Na Pangawit paruman kamargiang nyacah wilangan para pamilet sane ngarawuhin

Parum saha riwusan nyacah krama kamargiang dadosansane gung alit ipun

manut pararem.

Ca. Tan kalugra ngawetuang suara ghora utawi biota, yan wenten kadi sapunika

keni pamidanda bea pacamil/pamarisuda makadi dandaning nguman-uman

/pati kacuh ring sabha.

Ra. Sahanan pamutus kautsahayang pisan mangda malarapan antuk suara gilik

saguluk utawi briuk sepanggul,bilih tan prasida, suara makehan sinanggeh

pamutus.

(2) Prade daging paruman tan kacumponin, mangda prajuru desa /banjar ngilikang

babawos, saha putusannya mangda karareming antuk krama desa/banjar,

samaliha prade tan prasida kasungkemin jantos ping tiga,prajuru desa/banjar wenang

nunas tatimbang ring Kertha Desa manut undagan,luire: Kamanggeh paingkupan

Prajuru,raris para panglingsir,panguntat paruman,

(3) Dagiing pasuara tan maren patut :

Ha. Saeloan/satinut ring daging awig-awig

Na. Manut ring agama miwah dresta.



Ca. Pastika nyantenang agung alit pamidandannya yan kapurug manut pararem.

Pawos 36

(1) Sahanan ayah ngarep miwah ayah balu,patut nyarengin paruman Desa miwah

Banjar, saha wenang mastikayang pamutus.

(2) Sahanan ayah sewosan ( ayah deha truna ) wenang nyarengin paruman nanging tan

mastikayang pamutus .

(3) Sajeroning paruman desa,Bandesa Adat/Kelian Desa Adat patut nyiarang pamargi

Ngenterang desa, pamekas nganinin indik :

Ha. Munjuk lungsuring desa adat/pakraman saha ayah-ayah,sulur artha brana

druwen desa.

Na. Pangrencana prajuru nganinin utsaha desa kapungkur.

Ca. Pamargin panelas miwah sulur artha brana druwen desa.

Ra. Sahanan wicara saha pamutus-pamutusnya.

Ka. Daging pararem –pararem miwah pasuara-pasuara sane mabuat.

(4) Pamutus paruman desa sinanggeh pararem maka pamitgep pamargin awig-awig.

(5) Pamutus paruman inucap ring ajeng sinanggeh sepat siku-siku patut katinutin

Antuk warga desa/banjar sami pamekas antuk prajuru.

Pawos 37

(1) Sangkepan/paruman prajuru desa kawenangang ngrincikang utsaha kapungkur.

(2) Sahanan prajuru desa wenang tur patut nyarengin paruman prajuru desa.

(3) Paruman inucap katuntun antuk Bandesa Adat/Kelian Adat.

(4) Sangkepan /paruman prajuru tan kawenangang ngamedalang tategenan



Ring krama.

(5) Pamutus sangkepan prajuru desa ngawetuang pasuara maka pidaging pituduh

sang ngawiwenang ngonekang pecak pararem krama desa.

(6) Sahanan reramonan bilih bilih rencana sane pacang niwkain tategenan ring ikrama,

tan wenang kelaksanayang sadurung kapikukuhin antuk pararem desa utawi banjar

manut dudonan.

Pawos 38

(1) Paruman desa/banjar patut ngemedalang pararem-pararem anggen mitegepin

Awig-awig.

(2) Daging sahanan pararem patut saeloan ring awig awig.

(3) Sane patut kaunggahang ring pararem :

Ha. Dewasa ngawit pemargin bantang awig-awig sane mabuat.

Na. Rincikan panyacah daging awig awig sane mebuat.

Ca. Tata sulur ngamargiang awig-awig.

Ra. Agung alit danda panikel panikelnya lan separanipun.

Ka. Miwah sahanan indik sewosan anggen mitegepin daging awig-awig.

(4) Paruman desa wantah sinangeh ngawisesa sane wenang nyelem putihang tata

Pengenter desa manut dresta.

Palet 5

INDIK DRUWEN DESA

Pawos 39

(1) Padruwen Desa Adat ungasan marupa :

Ha. Kahyangan Desa makadi Pura Desa (Bale Agung), Pura Puseh, miwah



Pura Dalem,Pura Prajapati,Uma Sanghyang, Pura Labuh Api,

Pura Segara ( ring segara ), Pura Beji Bambang Kaja,Pura Beji Bambang

Kelod,Pura Catus Pata,Pura Tegal Penangsaran,Pura Pengulapan miwah

Pura Melanting.

Na. Palemahan desa makadi palabha pura lan saparan ipun.

Ca. Tanah Setra.

Ra. LPD.

Ka. Pasar Desa Adat.

Da. Daerah Tujuan Wisata (DTW )Desa Adat Ungasan.

Ta. Lapangan Desa Adat Ungasan.

Sa. Tanah Ulayat Desa Adat Ungasan.

Pawos 40

(1) Munjuk lungsuring padruwen desa sane marupa tanah plabha pura miwah tanah

Sewosan patut pastika ilikitan nyane.

(2) Kawigunan plabha pura miwah tanah sewosan kadabdab antuk paruman desa

manut patitis desane.

(3) Desa Adat Ungasan madruwe setra sane merupa setra ageng miwah alit/rare

Bambang kaja,miwah Bambang Kelod.

(4) Setra Ageng/Gede kaanggen mendem sawa wong duwur/kelih tur setra rare

Kaanggen mendem wong rare.

Pawos 41

(1) Prajuru Desa wenang ngetangang pamupon labha pura sapanunggilan



Druwen desa.

(2) Pikolih lan pamuponnya kaanggen prabea piodalan lan pawangunan ring pura.

(3) Nyabran pasangkepan desa prajuru pangemong druwen desa ngawentenang

Lan nyobyahang pariindikan munjuk lungsur padruwen desa ring krama desa.

(4) Tan kalugra ngadol utawi ngesahang druwen desa yan tan kasungkemin antuk

krama desa , sabinanin wenten pawilangan tios manut pamutus paaruman desa.

Pawos 42

Olih-olihan Desa Adat Ungasan luire :

(1) Olih-olihan saking plabha pura

(2) Urunan saking krama desa adat.

(3) Paican saking guru wisesa.

(4) Dana punia tiosan sane patut.

Palet 6

PANYANGGRAN BANJAR

PAWOS 43

Krama desa rikala wenten karya sukha duhka patut kasanggra antuk banjar luire:

(1) Prade ngwangun Pitra Yadnya utawi Manusa yadnya, manut pinunas sang

Mayajnya.

(2) Pangrombo utawi karya gotong royong krama jantos ping tiga,selangkungan ring

punika patut katuran pangingu.

(3) Pangingu rikala karya pitra yajnya anut ring abot-ingan yajnya,prade saking

semengan ngantos wengi patut katuran pangingu ping kalih.

Pawos 44

(1) Pakaryan druwen sinalih tunggil krama sane mabuat tata panyanggranya

Kasukserahang ring Banjarnya soang-soang.

(2) Banjar wenang ngemanggehang pararem tata carane nyangra pakaryan

kramane mungguh ring ajeng.

(3) Panyanggrane patut madarsana antuk arsa parama tulung ring sang makarya,

Nanging tan maren miteketin kramane ring Banjar miwah Desa.

(4) Bilih karyane dahat bobot Banjare wenang ngaruruh panampih ring banjar

sewosan.

(5) Pakaryan sane patut sukserahang ring penyangran Banjar.

Ha Ngupakara sawa jantos ngabenang yadiastun tan pasawa.

Na. Sahanan yajnya sewosan.

Ca. Pakaryan sewosan manut awig-awig/dresta, makadi ngisidang sakaluwir

Wawangunan /bale lan saparan ipun.

Pawos 45

(1) Pararem banjar ring ajeng tan kengin kelaksanayang sadurung kalingga

Tanganin antuk bandesa adat/kelian desa adat,lan prajuru desa.

(2) Daging pararem inucap patut tan maren ngadungang mungguwing wibuh

Kincit pakaryane ring agung alit panyambramane ring banjar.

SARGAH EMPAT

SUKERTA TATA AGAMA

Palet 1

Pawos 46

(1) Palinggih panyiwian sawidangan Desa Adat Ungasan:

Ha. Pura Sane kasungsung antuk krama Desa Adat :

1) Kahyangan Tiga luwire : Pura Puseh,Pura Desa/Bale Agung,

Pura Dalem.

2) Pura Segara.

3) Pura Prajapati.

4) Pura Pangulapan

5) Pura Beji Bambang Kaja lan Pura Beji Bambang Kelod.

6) Pura Uma Sanghyang.

7) Pura Labuh Api.

8) Pura Catus Pata.

9) Pura Tegal Penangsaran.

10) Pura Melanting.

Na. Pura sane kasungsung antuk kulawarga makadi: Pura Paibon, Panti

Dadya.

(2) Rahina piodalan panyanggra ngupaayu jagat kadi ring sor :

Ha. Pura Puseh rahuna Wraspati Umanis Dungulan.



Na. Pura Uma Sanghyang rahina Sukra Pahing Dungulan.

Ca Pura Labug Api rahina Saniscara Pon Dungulan.

Ra. Pura Desa/Bale Agung, Rahina Redite Wage Kuningan.

Ka. Pura Dalem lan Prajapati Rahina Soma Kliwon Kuningan

Da. Pura Catus Pata, Penangsaran,Piodalane ring rahina nyabran

Tawur Kesanga.

Ta. Pura Pengulapan piodalan nyane ring rahina Saniscara Kliwon Wuku landep

Sa. Pura Segara ring rahina Anggara Kliwon Medangsia.

Wa. Pura Beji, Bambang Kaja lan Bambang Kelod ring Purnama Kelima.

La. Pura Melanting ring Purnama Kesanga.

(3) Indik panyanggra satunggil piodalan-piodalan ring pura panyungsungan desa

manut pararem

(4) Pangaci pura inucap manut kecap sastra agama, saha kelaksanayang nista,

madya,utama manut kawentenan lan pararem.

Pawos 47

(1) Ring soang-soang pura inucap kewentenang pemangku.

(2) Ngadegang Pemnagku manut dudonan.

Ha Nyanjan pemangku utawi masembaran soang-soang mapiteges

Mapinunas ring ajeng palinggih/panataran wiadin kadura desa manawi

Ring balian dasaran,lan sapanunggilan ipun.

Na. Turunan utawi ngawaris.

Ca. Kacatri olih krama desa adat.



(3) Tan Kawenang anggen pemangku luwire :

Ha. Cedangga luwire : Peceng,Perot,Cungih lan sapanunggalnya.

Na. Sang sapasira ugi sane tan kapatutang anut pararem.

Ca. Sakit ila,ayan,buduh,wiadin edan

Ra. Sane madruwe kasucian tan becik.

(4) Prabea ngadegang pemangku.

Ha. Madiksa widhi ( ngawintenang ) kamedalin saha kalaksanayang antuk

Sang ngadegang pemangku makadi krama Desa utawi pangempon pura

soang-soang.

Na. Pitra Yadnya riwekas prade kulawarga pemangku tan mrasidayang

patut kasungkemin antuk krama desa utawi pangemong pura,

sanistannya brahma prayascita manut pararem.

(5) Pemangku patut ngamanggehang sasananing kapamangkuan, makadin nyane tan

dados ajajuden miwah sapanunggilan ipun.

Pawos 48

Swadarmaning pemangku luwire :

(1) Ngenterang upakara piodalan ring kahyangan utawi ring soang –soang krama.

(2) Tan wenang pati suluban yan mamurug wenang pemangku inucap nyepuhin raga.

(3) Prade salah sinunggil pemangku kapialang, utawi kacuntakan kengin nyelang

pemangku tiosan utawi nuur sang sulinggih manut pararem.

(4) Samaliha yan sampun pemangku ngayah tigang rahina ring pura,kancit

wenten kulawarganya padem, pemangku inucap tan keneng cuntaka, sakewanten

tan budal salami piodalan.



Pawos 49

Petitis utawi olih-olihan pemangku :

(1) Panyolasan miwah sarin canang soang-soang pakubon krama desa.

(2) Luput pakaryan lan rerampen/reramon miwah padagingan.

(3) Polih olih-olihan manut kasukertan Desa Adat.

Pawos 50

(1) Pemangku kagentosin :

Ha. Seda.

Na. Pinunas ngaraga, manawi kageringan lan sapanunggilnya.

Ca. Prade pemangku kawusan sangkaning malaksana asta dusta,keni pamidanda

Manut pararem saha ngawaliang prabea pawintenan pecak.

Pawos 51

Kasukertan kahyangan ring desa kadi ring sor :

(1) Tan kalugra ngeranjing ka pura luwire :

Ha. Sang katiben catur cuntaka,makadi sebel raga:

1) Sebel kandel ngeraja swala,salami dereng mabresih.

2) Sebel madruwe putra, salami 42 rahina.

3) Sebel pengantenan,salami dereng mabiakala.

4) Sebel riantuk madruwe kulawarga kelayu sekar nyantos

Masapuh.

Na. Makta sahanan barang,sinanggeh ngeletehin.



Ca. Sato agung, sajawaning rikala mapapada.

Ra. Mabusana tan patut kadi tata caraning ngeranjing ke pura.

Ka. Anak alit durung mayusa tigang sasih.

Da. Sedurung polih pituduh saking prajuru desa adat.

(2) Pratingkahe tan wenang ring pura :

Ha. Masumpah ( cor ).

Na. Makobetan,masesenengan masenggama, mabacin,mawarih

nyongsong busana, menehin pusungan ( saantukan punika rikala

majejaitan patut ngelung busung macingor lidinya.

Ca. Munggah tedun pelinggih sajawaning pituduh prajuru/dulun desa.

Ra. Masuara sane kasinanggeh wak purusya,wak capala.

Ka. Mgiyas raga sajawaning sulinggih miwah pinandita.

(3) Sang sane mamurug kecape ring ajeng keni pamidanda prayascita sepatutnyane.

Pawos 52

(1) Yan wenten jadma kerawuhan ring pura prade rumasa kasumang sayan,yan

Tan wyakti, jadma inucap kasisipang manut pararem.

(2) Prade kahyangan kahanan kadurmanggalan, minakadi kapanca bhayan,

pemangku patut digelis nyadokang ring prajuru mangda marumang krama desa

tur ngawentenang pamrayascita sepatutnya.

Palet 2

INDIK RESI YADNYA

Pawos 53

(1) Sang pacang madeg pandita utawi pinandita minakdi balian sonteng,



Kubayan,Dalang, sakaluwirin jagi ngenterang yadnya patut mesadok ring

prajuru Desa kalih Parisada Hindu Dharma.

(2) Prajuru Desa patut nitenin tur wenang ngalangin prade wenten kacihnan sasar

Kakecap miwah drestane tur sareng nyaksinin upacara saha nyiarang ring

paruman desa tegep rawuhing wates kawenangan pangenter yadnya sane

pacang kaenter.

(3) Krama Desa patut ngaturang ayah sapamadeg miwah ring panglepas sang

Sulinggih riwekas sane katuntun antuk prajuru.

Pawos 54

(1) Sang sulinggih patut ngriyinin ngayomin/muputang sakancan yadnya ring

Wewidangan jagat Ungasan,sesampun punika wawu muputan yadnya kajebar

Tios jagat utawi ka dura Desa.

(2) Prajuru Desa sami patut sareng nitenin,katuntun antuk prajuru desa,mangda

sahanan yadnya sane kawentenang mangda kaicen pamuput olih padanda utawi

pinandita

Palet 3

INDIK PITRA YADYA

Pawos 55

Pamargin pitra yadnya madudonan kadi ring sor :

(1) Pamargin pangupakaran sang lina/ seda :

Ha. Antuk mendem makcihna pakingsan ring ibu pertiwi utawi ring



Bhatara Brahma

Na. Atiwa-tiwa ( upakara pangabenan/Palebon )

(2) Upacara-upacara pitra yadnya riwusan keabenang mewastu munggah daun

Bingin ( ngroras ) risampune puput wawu ngamargiang ngalinggihang Dewa

Hyang/Bhatara Hyang.

Pawos 56

Swadarmaning lan tategenan krama prade wentensinalih tunggil krama/warga kelayu

sekar :

(1) Sang kauhkitan patut :

Ha. Nyadokang ring kelian banjar tur nunas tatimbang ring kawentenan nyane

Na. Ngaturain krama banjar ngaromba makarya eteh-eteh sawa kadulurin

panyembrana canang sasida antuk utawi maweweh sajeng pangromba

yantos ke setra.

(2) Swadarmaning Banjar/Desa :

Ha. Kelian Banjar maritatas pamargin sang kaduhkitan/kalayu sekaran,

napike pacang mapendem,makingsan riin utawi lantur kaabenang.

Na. Prade mapendem raris kawentenang kulkulpetahu sane kasuaranyang

Olih Kelian Banjar utawi wakil nyane.

(3) Penyanggran Banjar salantur nyane makadi ring sor :

Ha. Soang-soang krama banjar adat nedunin/ngamedalang patus manut

pararem.

Na. Ngaromba ngaryanin eteh-eteh sawa saha kasarengin antuk krama banjar

banjar sane rawuh makasamian.



Ca. Sami krama banjar nyarengin ka setra jantos pamendeman puput

Ra. Krama banjar lanang istri ngambil karya manut dresta ngaromba

Rikala pangutangan,kapatut krama mabusana adat nistane nyalempot/

masasenteng.

(3) Tan kengin ngalelet langkungan ring 14 rahina tur patut polih pagebagan

panut pararem.

(4) Tan kalugra nginepang bangbang miwah mendem rikala purwani,purnama,

Tilem, Puja wali ring kahyangan tiga, semut sedulur,kala gotongan,minakadi

sajawaning salah pati /ulah pati,lan sungkan manular,taler tan kalugrayang

makirim wange.

(5) Kalugrayang mendem manut paritungan : Anak alit durung tumbuh untu,kapatut

pendem pramangkin tan nyantos dewasa.

Pawos 57

(1) Prade krama sewos mendem kakenain panukun setra manut pararem.

(2) Sapunika taler prade wenten krama sios ngawentenang upakara atiwa-tiwa

Taler keni panukun setra sawiji sawa utawi sane makta galih,keni panukun

Setra manut pararem.

Pawos 58

(1) Prade sangkaning ulah/salah pati,kabengawan/anyud/kelem lan salantur

ipun utawi sapanunggalannya kengin dados kabakta budal,tur kaprateka

kadi patut, sakewanten kamanggala antuk upalkar banten panebusan lan

pangulapan sakemawon tan polih suaran kulkul.



AWIG-AWIG DESA ADAT UNGASAN 40

(2) Prade wenten sang istri lampus ngadut manik tan wenang pendem sedereng

bobotannya embas, Kapatut manik punika kamedalang antuk operasi olih

dokter, manut dresta.

(2) Prade kahanan wong lampus ring pakarangan, tegal,tepi siring, segara miwah

Genah-genah siosan wawidangan Desa Adat Ungasan tan keni antuk

Ngelingang mangda kasukserah guru wisesa.

Pawos 59

KACUNTAKANMIWAH SENGKERNYA

(1) Sane kasinanggeh kacuntaka miwah sengkernia kadi ring sor :

Ha. Cuntaka kelayu sekar ring babanjaran.

1) Prade kapendem ngaben nadak ngawit saking pabersihan sang

Kalayu sekar nyantos tigang rahina sasampun pamendeman.

2) Prade atiwa-tiwa nyekaa(ngerit ) ngawit saking ngulapin nyantos

Tigangbrahina sasampun pangutangan sajabaning ngelanus.

Na. Kulawargane sajeroning pakarangan nyantos 12 (roras ) rahina

Ca. Sang madruwe layon :

1) Durung makepus udel,abulan pitung rahina (42 ) hari.

2) Risampun mekepus udel mawuse roras rahina.

(2) Pabersihan sang kalayu sekar :

Ha. Sane katiben cuntaka luwire :



1) Ngraja swala.

2) Ngembas putra, sane kacuntaka kaluarga sane ngembas putra

Lanang wiadin istri.

3) Pawiwahan, sane kacuntaka sang sane kaupakara pawiwahan

Lanang wiadin istri.

4) Karuron, sane kacuntaka kaluwargania lanang wiadin istri.

5) Gamia gamana, sane kacuntaka sang sane ngelaksanayang

gamia gamana.

6) Anak istri mobot tan alaki rabi manut dresta nenten upakara.

7) Mamitra ngalang.

8) Ngembas putra sedereng ngalaksanayang upakara pawidi

Widanaan.

Na. Tan keni cuntaka luwire :

Ha. Sang sulinggih lan pamangku kahyangan tiga.

Na. Rikala ngawangun yadnya ring kahyangan desa risampun

Ngalang tengah/ngalang sasih.

Pawos 60

(1) Atiwa-tiwa/pengabenan kalaksanayang antuk :

Ha. Nyawa resi utawi nyuwasta geni kemargiang saantukan galihe tan

kakeniang utawi ngagah.

Na. Sawa prateka kamargiang riantukan ngagah utawi mrateka sawa bah

bangun.



(2) Dudonan pengabenan kadi ring sor :

Ha. Ngaskara antuk ngagah utawi nyawa resi.

Na. Pangutangan antuk ngeseng sawa.

Ca. Pangiriman/Nganyut

Ra. Nyekah,/ mamukur/ngerorasin.

Pawos 61

Tata sulur pangabenan pamendeman ring ajeng maweweh pemargi nunas tirta ring

Kahyangan tiga antuk upakara sajangkep nyane.

Palet 4

INDIK MANUSA YADNYA

Pawos 62

(1) Manusa yadnya inggih punika upakara-upakara dharmaning manusa,ngawit

Saking mapawarangan nyantos kamargiang upakara/upcara pawiwahan ;

(2) Upakara-upacara inucap luwire :

Ha. Magedong-gedongan rikala bobotane sampun mayusa 6 sasih.

Na. Duk sang rare/anak alit wawu embas.

Ca. Kepus udel.

Ra. Nutug roras rahina.

Ka. Rare mayusa awulan pitung dina ( akambuhan )

Da. Tigang sasih ( asambutan )

Ta. Nem Sasih ( awoton )

Sa. Tutug kelih ngeraja swala wadone lan ngembakin lanange.

Wa. Mapandes utawi matatah.

La. Mawiwaha nganutin pagrahastan.

Ma. Mawinten eka jati lan salantur ipun.

(3) Upakara upacara inucap nista,madya,utama nganutin sastra agama saha

Dresta ngawinang sima cara desa/desa mawacara.

(4) Upacara mawinten manut kadi pawos ring ajeng prade pacang ngenterang

Yadnya utawi manut dresta, prade wenten ngaraga muah pawintenen sinarengan

Taler nganutin pawos ring ajeng.

Palet 5

INDIK BHUTA YADNYA

Pawos 63

(1) Bhuta Yadnya inggih punika upakara-upacara banten pabyakalan (pelabha)

miwah pacaruan sarwa prani katur ring ibu pertiwi, ring pura-pura/sanggah,

ring manusa ring babutan luwire :

Ha. Tumuwuh/kay-kayuan.

Na. Ingon-ingon ( wawalungan )

Ca. Lalandep sarwa besi.

Ra. Gamelan.

Ka Wewalian (balih-balihan )

Manut genah miwah penyawang lan rarahinan muah sasih sane

kamanggehang antuk ikrama Desa Adat Ungasan miwah ring soang –

soang babanjaran.

(2) Upakara pabyakawonan ring pertiwi muah kahyangan lan babhutan kabawos

macarau,kamargiang nista,madya,utama, utama manut wiguna luwire :



Ha Eka sato.

Na. Panca Sato.

Ca. Panca Sanak.

Ra. Panca Kelud.

Ka. Balih Sumpah.

Da. Resi Gana.

Ta. Tawur Agung.

(3) Yening wenten kedurmanggalan jagat, kacirinin antuk :

Ha. Jadma kageringan.

Na, Tumbuh-tumbuhan kageringan.

Ca. Wewalungan kegeringan, miwah ceciren siosan sane ngawinang sasab

Mrana, patut kawentengang pacaruan manut dresta.

(4) Sajawaning kadi ring ajeng kawenteng Yajnya sakadi :

Ha. Majot-jotan utawi yajnya sesa nyabran wusan ngrateng.

Na. Masapuh-sapuh rikala pacang wali ring pura /Kahyangan suci.

(5) Tale-tale sosan ring ajeng taler kawentenang upacara :

Ha. Sajeroning sasih kapat kalima ngusaba dea.

Na. Ring tilem ka enem kamargiang ngaturang idangan desa /maprani

Ca. Purnamaning sasih kapat kamargiang melasti nini/maayu ayu

Pawos 64

Upacara tawur agung kasanga rikalaning tilem kasanga :

(1) Majeng ring Ida Bhatara Kahyangan Desa :

Ha. Pangelong ping 13 melasti ka segara, kairing antuk prasanak



Sawawidangan Desa Adat Ungasan.

Na. Upakara kesegara kaetang antuk prajuru, kaampok antuk banjar manut

Dresta.

Ca. Ring pangelong ping 14 nyejerang Ida Bhatara ring pura desa/bale agung

(2) Upakara tawur kasanga ring tileming kasanga, manut upakara ring sor :

Ha. Pacaruan kawentenang ring wates-wates manut genah.

Na Nyoreang kantenang pangrupukan

Ca. Tan kalugra malila-lilayan antuk geni miwah ngerupuk jantos jam 10.00

Wengi reh rahina inucap sampun nampih rahina sipeng benjangne.

Pawos 65

(1) Upacara nyepi/sipeng patut kamarging catur brata :

Ha. Amati geni:

1) Madruwe rare during tigang sasih,ring genah rare inucap.

2) Matepetin ring sang sungkan

3) Madruwe layon, ring sawa inucap,

4) Panca yadnya.

Na. Amati karya, tan kengin nyambut gawe sajawaning pecalang desa lan prajuru

Prajuru dinas miwah sang polih uwak-uwakan (ijin ) antuk ilikita, pastika

saking sang angawa rat.

Ca. Amati lelungan, tan kengin masuara gora,maoneng-onengan

( maplalian ) lan saluir ipun.

(2) Prade wenten krama amurug brata panyepian, kaicen paceket paceket /kadanda

manut pararem.

(3) Riwus rahina nyepi kawastanin ngembak geni mapiteges panglukaran yoga

Samadhi kadulurin antuk pangaksama, soang-soang krama desa/banjar

Makacihna pangawait isaka warsa.

SARGAH LIMA

SUKERTA TATA PAWONGAN

Palet 1

INDIK PAWIWAHAN

Pawos 66

(1) Pawiwahan inggih punika patemoning purusa kalawan pradana malarapan

Antuk panunggalan kayun suka-cita,kadulurin upasaksi sekala-niskala.

(2) Pamargin Pawiwahan :

Ha. Mamadik/ngidih maduluran antuk suka citaning purusa kalawan

pradana,sangkaning paiguman pakahyun kulawarga sang kalih.

Na. Ngarorod/Ngelayut pawiwahan sane metu sangkaning suka citaning

lanang istri, wates kawentenang panglukuan arahina wengi,ngenjek

ring padewasan wenang ngaluku. Sang madruwe umah sane kagenahin

mapiuning ring prajuru banjar/desa.

Ca. Nyeburin utawi santana nyeburin : Pawiwahan sane malarapan antuk

Suka cita sang lanang dados kapradana, sang istri dados kapurusa,



samalih ipun mangda polih paiguman ring kulawarga sang kalih,tur

Kulawarga sang istri mangda memeras sang kapradana dados santana.

Paperasan,maduluran widhi widana, olih prajuru banjat/desa saha wenten

Ilikitanya saking sang ngawi wenang.

(3) Pidabdab pawiwahan sane kapatutang :

Ha. Sampun manggeh deha truna ( prasida nganutin undang-undang

Perkawinan )

Na. Sangkaning pada rena ( tan papaksan )

Ca. Manut kecaping agamaa.

Ra. Kawisudayang prade pangambile tios agama.

(4) Parabian ring ajeng taler mangda nganutin UU.No1 Tahun 1974, saha

PP No.9 Tahun 1975,miwah pasuara sane kamedalang antuk Gubernur Bali.

Pawos 67

(1) Pawiwahane sane kamanggehang patut ring Desa Adat Ungasan:

Ha. Sampun ngelaksanayang pawidhi widhanan sanistane pabyakalan,

Kapuputang antuk pemangku.

Na. Sejeroning natab pabyakalan sareng-sareng mobot tan alaki rabi

( babinjat ) patut nganggen keris lan carang dap-dap rikala natab

Upacara pabyakalan.

Ca. Samalih ipun yan pawiwahan tios agama sang kasantuln patut :

1) Ngawentenang upacara sudhi widani/ kawisudayang.

2) Ngaryanin pailikitan.

3) Nyinahang angga matingkah manut adat lan Agama Hindu.

Ra. Kasaksiang antuk prajuru desa adat lan prajuru dinas saha



kaunggahang ring pailikitan,tur katumusang ring camat.

(2) Pawiwahan sane tan manut kadi ring ajeng sinanggeh tan patut ( tan syah )

Pawos 68

(1) Piteges pawiwahan patut sang lanang marabi adiri,asapunika

Sawliknya,sajawaning wenten pasubayan saking rabine utawi paetangan

Bawos, tur kesaksinin olih prajuru desa.

(2) Prade wenten lokika sanggraha,patut sang mobotang wadone nyakapang,yan

tan manut keni danda manut pararem tur ngupa jiea embasan bobotane.

(3) Prade dratikrama , para dara, mitra ngalang sane kabawos ngawinang cemer

Jagat desa ungasan,wenang kasisipang tur keni danda manut pararem,

(4) Prade wenten ngembasang putra ring genahe tan patut, wenang marisuda

genah inucap ( sanistane prayascita ).

Pawos 69

(1) Tata caraning pawiwahan patut kadi ring sor :

Sapa sira ugi pacang ngawarangin pakulawarga patut masadok ring prajuru

desa/banjar salanturnyane prajuru desa maritatas manut tan manut kakecap

parabiane.

(2) Pamargin pepadikan manut dudonan kadio ring sor :

Ha. Pamargin nyane jantos ping tiga saha soang-soang melarapan :

1) Kapertama antuk canang sanistane.

2) Kaping kalih antuk canang miwah banten pangrawos.

3) Kaping tiga antuk katipat bantal, kabawos pamuput pepadikan.

Na. Risampun puput raris sang istri kaajak budal ring pakubon sang lanang

Ngelanturang antuk pabyakalan.

Ca. Mangda puput tumus sekala niskala ,raris pakulawarga purusa mangkat



pejati ring merajan/sanggah wadone saha mapamit.

(3) Prade ngarorod patut kadi ring sor :

Ha. Reraman sang purusa ngawentenang pejati/panglukuan antuk duta

sakirangnyane kalih diri, nenten langkung sarahina ngawit saking

ngarorod sajabaning ngalangkungin dura desa/samudra.

Na. Duta inucap nenten saking pakulawarga purusa.

Ca. Pangantene tan wenten pamilaku, ngalintangin marga agung sadereng

Mabyakala.

Ra. Prade tan wenten pamilaku, kulawarga sang wadon patut masadok ring

Sane pacang netes.

(4) Pamilaku pakurenan/ panglukuan.

Ha. Kamanggala antuk geng rena pangampura marep ring rerama sang

Wadon.

Na. Kaigumang bawos idih-pakidih utawi kalegayang arep ring pasewakan

sang ngidih anak lanang sane kabawos pawiwahan nyeburin, tur

risampun sulur pamerasan kamanggehang santana nyeburin.

Ca. Kacihnayang indik kapurusa utama, prade santana rajeg kaleleran,

Kapatut ngidih anak lanang sane kabawos pawiwahan nyeburin, tur

risampun sulur pamerasan kategepang kamanggehang santana

Nyeburin.

(5) Kacihnayang pamuput antuk sekala niskal,kulawarga lanang makta

jajauman,katipat bantal, pejati ring merajan sang istri jagi nunas mapamit

sekadi dresta sane sampun memargi.

Pawos 70



Pamitegep santukan wenten saserep rikala wenten wong ngrorod

(1) Sang masaserep sane pacang netes pangrorod patut masadok tur nunas

panuntun ring prajuru sane katuju.

(3) Prajuru nureksa/netesang saserep punika, jati tan jatinya patut pernah

wirang kulawarga sang ngerorod.

(3) Yan linggihnyane pernah wirang, i prajuru patut gelis nganter saserep

Punika ka genah sang ngerorod.

(4) Sang maseserep patut tinut ring patuduh i prajuru luwire :

Ha. Ngeranjing kegenah inucap tan langkung ring kalih diri.

Na. Tang kengin makta gegawan/ senjata sakeluir ipun.

Ca. Tan kengin matingkah kalih mabawos wak purusa utawi nangtang.

(5) Sesampune sami pada napak, i prajuru patut nabdabin mangda tata cara

panetesan trepti, maka pabuat ipun mangda anak istri sane ngerangkat jati

-jati polih nerangang idep nyane sabebas ipun luwir pidabdab nyane :

Ha. Anak istri kagenahang ngeraga, tan dados anak sios nampekin,

Sawetara tigang depa tur tinas/bebas ring iraga.

Na. I Prajuru ngawedar pamekas ring sang istri, mungguwing dane pacang

ngicenin panetesan manut ring daging idep sang istri, yan pada arsa

pangerorodane maseserep pacang katulak, yan saking pepaksan sang

istri kawaliang ring sang wirang/maseserep, sang lanang kelanturang

ring sang ngawiwenang.

PALET 2

INDIK NYAPIAN

Pawos 71



(1) Pawiwahan prasida kawusang malarapan antuk palas wiadin padem,

(2) Wusan mapikuren santukan sinalih tunggil lampus mateges balu.

(3) Palas merabian sangkaning lila utawi mawiwit wicara pracihna tan tumus

nemu suka citaning panunggalan idep alaki rabi mapiteges nyapian.

(4) Sang pacang ayat palas merabian sesampune masadok ring prajuru dinas,

nangin piteket nyane tan prasida katampi, kapatut tur supeksa pailikitan ring

sang rumawos utawi pangadilan negeri wetu nunas apadang pamutuse

kabawos nyapian, ngelantur prajuru Banjar/Desa nyiarang kawentennya saha

kakenaning pamidanda manut pararem.

Pawos 72

Tata caraning palas marabian :

(1) Sulur palas merabian inggih punika :

Ha. Anasar laku.

Na. Nangken mojar sinanggeh wak purusa.

Ca. Matilar tan pasadok jantos enam sasih.

Ra. Tan prasida adung malih.

(2) Yan wicara katumusang antuk lanange patut makacihna:

Ha. Istri malaksana paradara utawi nasar lakunya.

Na. Istrine amadel sanggama wiadin maambu-ambulan jantos enem sasih.

(3) Yan wicara katumusang antuk lanange patut makacihna:

Ha. Lanange dratikrama ( sang lanag malaksana tan patut sakadi

mapikuren ).

Na. Tan nyanggamen miwah ngupa jiwa istrine nyane jantos enam sasih.

(4) Prade macihna wenten ilikita, bukti, saksi sang mawicara lanang wiadin istri



Manut sakadi angka (2) lan angka (3)

(5) Palas marabian sangkaning pada lila kadi ring sor :

Ha. Nawur danda wiadin prabia pasaksi pada matenga.

Na. Paguna kaya polih pah-pahan pada matenga.

Ca. Pabekel tatadan soang-soang kakuasa niri-niri muah warisan antuk

purusa.

Ra. Ngawruhin muah ngupa jiwa pratisentana manut swadarmaning guru

rupaka.

Ka. Pamidanda inucap kamargiang antuk prajuru Desa Ungasan,risampun

Katiwakin pamutus antuk sang rumawos ( Pengadilan Negeri ).

Pawos 73.

Prade riwekas sang palas adung malih, patut sakadi ring sor :

(1) Ngalaksanayang pawiwahan malih, manut kadi pawiwahan sane patut ring

Desa Adat Ungasan.

(2) Kani pamidanda nikel saking palas riyin, yadistu palas pada lila.

Pawos 74.

Balu inggih punilka parabyan sane prasida kawusang malarapan antuk sinalih tunggil

Padem.

(1) Balu manut pawonganya kabinayang dados :

Ha Balu wit sentana ( santana rajeg miwah balu luh boya santana ).

Na. Balu muani kapurusan ( wit santana ) miwah balu muani nyeburin

( boya santana )



(2) Swadarmaning alu inucap patut :

Ha. Ngamanggehang pati brata tan kengin ngamargiang paradara utawi

Dratikrama.

Na. Nguwasayang waris, paguna kayan, tan dados ngadol, ngadeang,

Makidihang lan siwosan punika sajawaning kabebasan saking pianak

Utawi kulawarga purusa.

Ca. Kengin ngidih sentana, prade wenten pidabdab sadurung sinalih

Padem, saha kabebasang antuk kulawarg kapurusan.

(3) Balu ligiran lanang wadon patut polih pangayom saking kulawarga purusa,

Salamin ipun nglaksanayang swadarmaningh balu saha ngupapira sakadi

Sasaning manusa.

Pawos 75

(1) Balu sinanggeh tan pageh luwire :

Ha. Sangkaning melaksana paradara utawi drati krama.

Na. Matilar saking pakubon tan pasadok jantos enem sasih.

Ca. Lempas ring swadarmaning balu.

Ra. Tan prasida solah maprawerti arep ring kulawarga purusa pecak rihinin

(2) Yening sampun mecihna kadi ring ajeng manut tri pramana (ilikita,bukti,

Saksi ) balu inucap tan polih upon-upon paguna kaya utawi warisan,kengin

kamulih deha/trunayang.



(3) Prade balu inucap pageh nganutin swadarmaning balu raris katundung antuk

kulawarga purusa,wenang balu inucap polih pahan guna kaya.

Palet 3

INDIK SANTANA

Pawos 17

(1) Mungguwing santana wenten kalih soroh luwire:

Ha. Pratisentana wiadin santana rajeg

Na. Sanatana paperasan.

(2) Prade wenten parabian tan patut, ngawetuang santana, mangda tan kantun

kaucap astra utawi babinjat, patut kamanggala antuk upacara pamrayascita.

(3) Prade wenten pawiwahan tan ngawetuang santana,kengin ngidih santana

maduluran antuk upacara lan upasaksi sekala niskala sane sinanggeh santana

paperasan.

(4) Santana paperasan mapiteges ngangkat utawi ngidih santana sane kamanggala

antuk sang ngidih kalawan rerama sang kaidih malarapan antuk pakem

parembugan saha polih paigum saking kulawarga miwah kasyahang miwah

kapatutang manut uger-uger saking guru wisesa.

Pawos 77

(1) Ngangkat santana manut dudonan patut makacihna arta brana pamerasan

saha kasaksiang sekala niskala.

(2) Sapa sira ugi pacang meras santana, patut masadok dumun ring prajuru

Desa/Banjar Adat sanistane asasih sadurung pamerasan kamargiang.

(3) Prajuru adat patut nyiarangring krama desa sawewidangan desane,sang



sapasira ugi saking kulawarga purusa tan lila mangda masadok ring prajuru

Banjar/Desa Adat masengker kalih wuku sadereng saking prajuru inucap :

(4) Prajuru desa patut digelais mawosin tur ngicenin pamutus, dados tan dados

Pamerasan punika kamargiang manut ring catur dresta wiwah pararem.

(4) Yang ring wawengkon sengker punika tan wenten sang tan lila masadok,

upacara pamerasan sampun patut kalaksanayang maduluran antuuk upacara

kasaksiang sekala niskala.

Pawos 78

(1) Paperasan sane kapatutang ring Desa Adat Ungasan, risampun makacihna :

Ha. Upacara widhi widhana pamerasan.

Na Kasaksiang antuk prajuru desa lan dinas, tur kasiarang ring paruman.

Ca. Wenten ilikita saha ngunggahang tata sulur pamargin pamerasan.

(2) Sane patut kaperas kaanggen santana kadi ring sor :

Ha. Jadma sane maagama Hindu

Na. Kulawarga saking purusa.

Ca. Yan tan wenten saking purusa kengin saking wadon,prade taler tan

wenten kengin sakarepnya ( lila pakayun )

(3) Kengin meras santana langkunganring adiri lanang utawi wadon.

Pawos 79

(1) Sane kamanggehang dados santana, mangda solah maprawerti manut

Swadarmaning putra sesana tumus sekala siskala.

(2) Sawaliknya sang mameras taler mangda maprawerti pateh sakadi pianak

buah basang saha kaucap saking sang mameras.

Palet 4

INDIK WARISAN

Pawos 80

(1) Warisan inggih punika tatamian artha brana ayah-ayahan ngupadi sekala

Niskala utawi sukerta sekala niskala saking kaluhurannya arep ring

turunannya.

(2) Sang sinanggeh artha warisan luwire :

Ha. Druwe tengah,karang paumahan, pamerajan,pura sasuwunan.

Na. Paguna kaya, jiwa dana tatadan, utang- piutang.

(3) Wawu kengin kabawos warisan prade :

Ha, Wenten sang mapiturun utawi waris/pewaris.

Na. Wenten turunannya utawi ahli waris.

Ca. Wenten artha brana, tategenan, ayah-ayahan saking leleuhurnya.

Pawos 81

(1) Ahli waris luwire :

Ha. Prati santana Purusa.

Na. Prati santana rajeg ( santana pradana )

Ca. Santana paperasan lanang utawi wadon.

(2) Prade tan wenten kadi ring ajeng dados ahli waris luwire:

Ha. Turunan purusa ngunggahang, makadi rarama misan mindon.

Na. Turunan purusa pernah kesamping,makadi kaponakan misan mindon.

Pawos 82



Swadarmaning bahli waris ;

(1) Nerima tur ngutsahayang tatamian pahan saking kaluhurannya makadi,

Ngaremponin tategenan sanggah, pura saha pangupakarannya miwah

Nyeledihin ayah-ayahan pewaris.

(3) Ngabenang pawaris saha ngalanturang upacara-upacara yadnya.

(4) Nawurin utang-utang pewaris manut panglokika.

Pawos 83

Pangepahan waris manut ring sor :

(1) Risampun kalaksanayang upacara pitra yadnya lan utang-utang pewaris

buntas katawur.

(2) Para ahli waris polih pahan pada, saking paguna kayan sajawaning karang /

Tegal ayahan desa sane kaemong antuk ahli waris kasinanggeh krama desa

Ngarep.

(3) Sinalih tunggil ahli waris ring ajeng tan polih pah-pahan prade :

Ha. Nilar kawitan lan sasaning agama Hindu.

Na. Alpaka guru rupaka wyadin guru swadiaya.

Ca. Santana rajeg kesah mawiwaha muah, santana nyeburin soang-soang

Kabawos ninggal kraton ( ninggal kedaton )

(4) Boya ahli waris kengin muponin hasil, manut dudonan luwire :

Ha. Santana wadon salami durung kesah,mawiwaha utawi alpaka guru,

raris kawon antuk logika sanggraha mawastu madruwe pianak tur tan

kaangken antuk wong tuan nyane, rare inucap kengin ngewaris wantah

paguna kayan wadon inucap.



Na. Balu lanang wiadin wadon nyeburin soang-soang boya santana.

Ca. Mulih deha teruna, riantukan ring pawiwahane pecak sampun

kabawos ninggal kadaton.

(5) Pawaris kengin maweweh rikala maurip pinaka jiwa dana, tatadan/bekel,

makacihna maweweh tetep ring pianak sane kesah mawiwaha.

Pawos 84

Prade sajeroning pakulawargan wenten ahli waris langkungan ring adiri patut :

(1) Kawentenang paigum indik padum waris inucap.

(2) Yan tan prasida katunasan tatimbang ring I prajuru.

(3) Prade taler tan wenten cumpu ring panepas i prajuru kengin katunasang ring

Sang rumawos makadi Majelis Alit, Madya miwah Majelis Utama Desa Adat.

Pawos 85

(1) Prade wenten kaputungan utawi wenten ngewarisin prajuru desa wenang

nureksa sulur pakulawargan sane dumunan tur nyiarang ring desa mangda

kapatutannya digelis nyeledihin karang inucap.

(2) Yan prade pawanengan tigang sasih risampun kasiarang ring oang-soang

banjar tan wenten kulawarga sane nyeledihin karang inucap wenang kadaut

antuk desa, maka sarana upacara pangeruakan manut dresta muah pararem



saha mrateka /mitra yadnya sang lina pecak ngemong karang inucap.

SARGAH ENEM

SEKERTA TATA PALEMAHAN

Palet 1

KARANG, TEGAL MIWAH SETRA

Pawos 86

(1) Sahanan karang paumahan patut :

Ha. Pastika wenten wates ipun.

Na. Mapamedal karurung utawi kemargine ( tan wenten kabebeng )

(2) Kelian Adat patut ngutsahayang mangdane pakarangane kadi ring ajeng

Kawentenane.

(3) Karang Desa, Karang Paumahan,Panegalan patut kaupepira sekala niskala

manut sastra agama Hindu.

Pawos 87.

(1) Sahanan krama patut ngawatesin pakarangan nyane soang-sonag jantos

Prasida trepti nyatur desa.

(2) Wates karange sane majepitan, patut kategen olih kramanae sane maduluan

kawates inucap.

(3) Taru miwah olih-olihan sane maurip ring wates kadruwe olih krama sane

negen inucap.

(4) Sahanan krama yan pacang ngawangun patut nganutin asta kosala-kosali

miwah asta bumi,sanistane patitis niskala.

(5) Wates kawenangang ngangge tembok, pagehan miwah pal.

(6) Yaning wenten karang desa kepah dados kalih utawi langkung, soang-soang

kulawarga sane nanggap tur sane ngawentenang pamesuan/ pamedal patut

nedunin makrama desa tur keni ayahan ngarep.

(7) Prade wenten karang kaputungan wenang prajuru desa nibakang karang

punika, kapertama majeng ring turunan pernah ngunggahang,kaping kalih

ring purusa pernah kesamping, ping tiga majeng ring krama tiosan sane

magama Hindu.

Palet 2

INDIK SETRA

Pawos 88

(1) Setra wawidangan Desa Adat Ungasan jimbar nyane: 0,85 Ha, tur pastika

pates nyane.

(2) Setra Desa Adat Ungasan wantah setra krama desa adat sane magama Hindu.

(3) Indik migunayang setra patut masadok ring prajuru desa.

(4) Nenten kapatutang makarya undung-undung utawi rumah kubur ring setra

Desa Adat Ungasan.

(5) Tan Wenang/ngenahang barang sane ngaletehin karang paumahan,bilih-bilih

yan kaletehane ngalantur sinanggeh ngalimbak ngaletehin Desa manut agama.

Palet 3

INDIK PAPAYONAN

Pawos 89

(1) Ngawit nandur papayonan, tanem tuwuh patut adepa agung ngajeroang saking



wates, prade liwat ring wates wenang kasepat gantungin.

(2) Krama desa patut ngamanggehang kawerdian tanem tuwuh sane ngawinan

Desane asri lan lestari.

(3) Tenem tuwuh, tetangunan sakaluwire miwah tata nganggen karang tan wenang

Naonin miwah ngawanang pocol utawi nhaletehin karang panyandingnya.

(4) Prade wenten sapunika, wenang kasepat gantungin utawi katiwakin

pamidanda manut pararem.

(5) Tan wenang ngalah-alah karang,tegalan,margi,genah sane sinanggeh suci

Makadi kahyangan,setra lan sapanunggilan ipun.

Palet 2

WAWALUNGAN

Pawos 90

(1) Sahanan warga sane miara sakaluwir wawalungan patut sayaga nitenin

negul utawi nglogor, mangda nenten ubuhannya ngaletehin kahyangan.

(2) Krama Desa tan wenang ngamademang paksi, ulam, sajawaning anggen

mayadnya.

(3) Prade wenten wawalungan ngeleb saha ngranjing kapekarangan sewosan sang

madruwe karang patut malungguhang ring sang nruwenang wawalungane,

bilih-bilih ngawinang wenten karusakan kadulurin antuk nunasang bawos ring

Keliannya, mangda katiwakin pamidanda, agung alit anut pararem.

(4) Bilih-bilih ring asasih jantos ping tiga sampun malungguhang wawalungane

Wenang kataban, panaban punika patut uningang ring kelian Banjar.

(5) Wawalungan tetaban inucap wenang katebus olih sang nruwenang agung alit

panebus katiwakin olih Kelian Banjar,kadulurin danda manut karusakane



sane kawetuang.

(6) Bilih asasih jantos ping tiga mataban kadi ring ajeng wawalungane wenang

kaambil ten patut katebus. Pamargin naban punika malarapan antuk

kabebasan Kelian Banjar.

(7) Prade wawalungane sane ngeleb ngeranjing ka kahyangan, sang madruwe

wenang kasisipang antuk danda prabeaning upacara pamarisudha sepatute.

Palet 3

INDIK WAWANGUNAN

Pawos 91

(1) Nyabran wawangunan patut :

Ha Masadok ring prajuru prade makilitan ring wates.

Na Ngangge Asta Bumi miwah Asta Kosala-kosali sanistane manut patitis

Niskala.

(2) Prade wawanguna punika ngayubin, bilih-bilih temboke ring telenging wates,

risampun kawawa tur kasadokang ring prajuru, wenang kadanda manut

pararem, saha tembok inucap kagubar,saha sanistane mangda kakaryanang

abangan.

(3) Tan wenang ngembahang toya, wit toyan hujan, toya wawalungan ( limbah

ternak ) , toya pawaregan ( limbah dapur ) lan sapanunggilan ipun kapekarangan

warga tios lan sakancan nyane.

(4) Prade wenten krama tamiu utawi tamiu sane jagi ngewangun utsaha pariwisata

ring wawidangan desa adat ungasan patut masadok ring prajuru desa adat manut

pararem.

SARGAH PITU

WICARA, BHAYA LAN PAMIDANDA

Palet 1

Pawos 92

(1) Sane wenang mawosin makadi mutusang wicara ring desa inggih punika

prajuru desa sane ngawidangin makadi :

Ha Kelian banjar mutusang pradene sang mawicara patunggilan banjar.

Na. Bandesa Adat/Kelian Adat mutusang prade sang mawicara

patunggilan desa adat.

(2) Prade sang mawicara tan cumpu ring pamutus prajuru desa pinaka Kertha Desa

kengin nunasang wicara inucap ring sang rumawos makadi Majelis Desa

Adat Kecamatan, Majelis Madya Desa Adat Kabupaten,Majelis Utama Desa

Pakraman Provinsi utawi Pengadilan Negeri.

(3) Sakaluwiring wicara mawiwit kacorahan miwah nu ngkasin daging awig-awig,

pasuara miwah pararem Desa Adat/Banjar,prajuru desa/banjar patut digelis

mawosin tan nyantos pasadok.

(4) Sajaba wicara makadi ring ajeng patut nyantosang sang nunas pamuput.

(5) Putusan panepas prajuru desa adat/banjar mangdane nepek ring tri pramana

( saksi,bhukti, miwah ilikita ) miwah tan maren nepek ring catur utamannyane

Sastra dresta dresta ( ajaran agama Hindu ).

Palet 2

DUSTA LAN BHAYA

Pawos 93

(1) Sane ngaranjing ring sajeroning Asata Dusta inggih punika :

Ha. Mamademang ( mamati-mati ) utawi nyayanan ring anak tios mangda

ngamademang ( Himskah ).

Na. Marikosa antuk kakerasan ( krodaka )

Ca. Namtamin Indriya baskaliwat ( Bhoktah )

Ra. Mapitulung ring sang mademang jadma ( Sakarakah )

Ka. Masawitra ring sang malaksana jiwa bhaya ( Pritikara )

Da. Ngupapira ( ngicenin bhoga ) ring jadma malinh.

Ta. Ngicenin pasayuban ring sang malaksana jiwa bhaya ( Stanadhah )

Sa, Saruron ring bromocorah/sang malakisana jiwa bhaya ( Sretah )

(2) Sahanan warga Desa prade uning ring wenten jadma malaksana sinalih tunggil

sane ngaranjing ring bacakan asta dusta, patut digelis utawi pramangkin

nyadokang ring prajuru.

Pawos 94

(1) Sane ngaranjing ring kakuwuban pawilangan bhaya punika :

Ha. Jiwa Bhaya.

Na Arta bhaya ( kapandungang )

Ca. Geni bhaya ( katunuan )

Ra, Karipu Bhaya.

Ka. Blabur Agung.



Da. Dura cara ring agama.

(2) Bilih mabuat kawentenan ipun saang uning inucap patut digelis nyarayang

Kulkul Banjar anut ring rupan bhayane.

(3) Sahanan warga desa prade uning ring kawentenan bhaya utawi panangkan

Bhaya, patut pramangkin masadok ring prajuru.

(4) Prade ring Desa Adat kahanan Jiwa Bhaya patut desane masapuh-sapuh antuk

Bhuta Yajnya tur sang mayanin katur rring sang rumawos ( ngawiwenang ).

(5) Prade wenten janma mamisuh utawi nguman – uman janma tios ring genah

Paparuman, sang malaksana patut keni pamidanda pacamil marupa

tebasan pamrascita.

Pawos 95

(1) Warga desa sane kaicalan/kamalingan prade pacang masaserep patut nunas

babebasan miwah panuntun ring Kelian Banjar.

(2) Prade genahe masaserep ngalangkungin Banjar sewosan, patut nunas

Babebasan utawi uak-uakan ring Kelian Banjar irika.

(3) Kelian inucap ngicenin panuntun mangda carane masaserep manut kadi

Dresta.

Pawos 96.

(1) Warga desa prade polih nuduk barang miwah sakancan nyane ring

sawawidangan Desa Adat Ungasan patut masadok ring prajuru desa/banjar.

(2) Kelian inucap nyiarang barang dadududkan punika, mangda sang madruwe mawali

ngamolihang barang nyane. Sang sane mariangkenang patut nyidayang maritatas

/nguningayang mungguwing barang punika mula wantah



padruwen ipun

(3) Prade jantos tigang sasih tan wenten jadma ngelingang wenang kadruwe

Antuk sang nuduk/kasukserah ring Banjar/Desa.

Palet 2

INDIK PAMIDANDA

Pawos 97

(1) Desa utawi Banjar wenang niwakang pamidanda ring krama utawi warga

sane sisip.

(2) Paniwak inucap kalaksanayang antuk prajuru Desa utawi Banjar.

(3) Pamidanda sane katiwakang mangda pastika ring catur naya sandi :

Ha. Sama : Sang sapa sira ugi sane sisip patut katiwakin pamidanda,nenten

ngetang tata linggih.

Na. Beda : Paniwak pamidanda wenang mabinayan manur sor singgih

kasisipan.

Ca. Dana : Pamidanda kelaksanyang madasar antuk pikayun tresna asih.

Ra. Danda : Laksana utawi tetujon wantah mralina kasisipan utawi

mapitulung ngamanggehang kasudamalan desa.

(4) Pawos pamidanda luir ipun :

Ha. Dedosan antuk Artha.

Na Panebus kasisipan antuk ayahan.

Ca Upacara antuk banten.

Ra. Sapa sumaba ( kasepekang ) ring desa/Banjar

Ka. Kabancutin,kagurahin, kasekung



Da. Nunas pamutus ring guru wisesa.

Ta. Nunas geng rena pangampura ring krama desa/banjar.

(4) Jinah utawi artha brana pamidanda rumanjing druwen desa utawi banjar.

Pawos 98

(1) Krama sane langkung ring tigang paruman nglantur nenten nawur urunan

Miwah dedendan wenang karampag.

(2) Rarampagan ngangge tata cara makadi ring sor :

Ha. Kalaksanayang olih prajur kasarengin antuk desane tigang diri

Maka saksi.

Na. Sang ngarampag madasar darsana ngambil barang utawi nyawenin

Tanem tuwuh, akeh nyane manut ring nutang sang karampag.

Ca. Prajuru miteketang mangda barang-barang sane karampag digelis

Katebus,masengker galah sane kacumponin, tur prade liwat

Rarampagan pacang kaadol.

Ra. Padruwen sane kainggilang manut agama, miwah mademang pangupajiwa

sang karampag nenten dados karampag.

Pawos 99

(1) Prade sang pacang karampag ngawara ( ngalangin ) pamargi inucap mawastu

sampun tan nganutin daging awig-awig, wenang karang desa sane kagenahin

kadaut antuk desane utawi kasepekan.

(2) Samalih yan purun taler ngalangin pamargi kadi ring ajeng tan wenten

pamargi malih sajawaning kawaliang pipil cacah jiwan nyane ( kawusang

makrama )

(3) Pamidanda inucap ring ajeng sida katebus risampun sang kadanda



malaksana.

Ha. Nunas pangampura ring krama desa santukan nguwak pasubaya

Makadi sane munggah ring pararem sane kakardinin pecak.

Na. Nawur pakenan danda sasidan nyane manut kawentenan ipun.

Ca. Nawur pangargan panguwak pasubaya duk pacang karampag antuk

upacara prayascita.

SARGAH KUTUS

NGUWAH- NGUWUHIN AWIG-AWIG

Pawos 100

(1) Nguwah-nguwuhin awig-awig desa puniki kalaksanayang antuk paruman

Desa.

(2) Paruman inucap mangda kadasarin antuk pakarsan krama desa.

(3) Pamuput bawos kadasarin antuk gilik-saguluk utawi pararem.

(4) Paruman indik nguwah nguwuhin awig-awig kadi ring ajeng kengin

mamedalang antuk prajuru desa/banjar yadiastun niri-niri miwah sinarengan.

SARGAH SIYA

PAMUPUT

Pawos 101

(1) Awig-awig puniki kawastanin awig-awig Desa Adat Ungasan.

(2) Awig-awig puniki kamargiang ngawit kararemin.

(3) Sakaluwir sane wenten sederengnya patut kaanutang ring daging awig-awig

Puniki.

(4) Sakaluwire sane durung kabawos ring awig-awig puniki, patut



Kalaksanyang manut tata cara sane sampun ketah mamargi kadulurin antuk

Pararem.

Pawos 102

(1) Awig – awig puniki kararemin duk rahina Sukra paing, Panglong ping siki,

I Caka Warsa 1913 tanggal 28 Juni 1991, ring Pura ( Bale Agung ) Desa Adat

Ungasan. Kaparipurnayang malih ring rahina : Sukra,Kliwon, Wara Tolu

I Caka Warsa: 1936, Tanggal 7 Nopember 2014.

(2) Awig-awig puniki kalingga tanganin antuk Bandesa Adat/Kelian Desa Adat

Ungasan, kasarengin antuk Kelian Banjar Adat sawewengkon Desa Adat Ungasan,

Miwah Tim penyusun /revisi awig-awig Desa Adat Ungasan, tur kasaksinin olih

Majelis Alit Desa Adat Kecamatan Kuta Selatan lan Majelis Madya Desa Adat

Kabupaten Badung, miwah kapikukuh olih Bupati murdaning jagat Badung.

(2) Luir Sang ngalingga tanganin

(3)

PANGLIMAN DESA ADAT UNGASAN :

1 ............................................................. (.................................. )

2 ............................................................. (....................................)

3 ............................................................ (.....................................)

PENYEIKAN DESA ADAT UNGASAN :

1 ............................................................. (...................................)



2 ............................................................. (..................................)

PATENGEN DESA ADAT UNGASAN :

1 ........................................................................ (.................................)

2 ....................................................................... (.................................)

PASAYAHAN :

1 ................................................................... (................................)

2 ................................................................... (.................................)

3 ................................................................... (.................................)

PRAJURU BANJAR :

1 Kelian Banjar Adat kangin

Drs. I Made Sudiarta (.................................)

2 Kelian Banjar Adat Santhi karya

I Wayan Putrayasa (....................................)

3 Kelian Banjar Adat Giri Darma

I Wayan Kurma (....................................)

4. Kelian Banjar Adat Kauh

I Wayan Kulgiri (......................................)

5 Kelian banjar Adat Wana Giri

I Wayan Kempu (...............................)

6 Kelian Banjar Adat Bakung Sari

(..................................)

7 Kelian Banjar Adat sari karya

I Nyoman Rajin (..................................)

8. Kelian banjar Adat Kelod

I Komang Suwastika (..................................)

9 Kelian Banjar Adat Wijaya Kusuma

I Ketut Kereg Widiantara (..................................)

10 Kelian Banjar Adat Cenggiling

I Wayan Suarsa (.................................)

11 Kelian Banjar Adat Kerta Lestari

I Wayan Pica (.................................)

12 Kelian Banjar Adat Werdi Kosala

I Wayan Dena (...................................)

13 Kelian Banjar Adat Mekar Sari

I Nyoman Maerdina (...................................)

14 Kelian Banjar Adat Angas Sari

I Wayan Sondra (.....................................)

15 Kelian Banjar Adat Lanwi

I Ketut Kenak Artana (.....................................)

Bandesa Adat/Kelian Desa Adat Ungasan

I Wayan Disel Astawa,SE

Camat Kuta Selatan Majelis Alit Desa Adat Kuta Selatan

.................................. ...................................................

Majelis Madya Desa Adat Kabupaten Badungg

............................................................

Pamikukuh

BUPATI BADUNG

...............................................................

Telah dicatatkan di :

Nomer :

Tanggal :

